
US$500,000 ibukin katean ana aobiti MFMRD ae boou I 
Tanaea. 

Matoa mwanenakin ana karikirake Te Botaki n Akawa man 
Overseas Fisheries Cooperation Foundation (OFCF) 

Te Tautaeka n Korea ngaia are e na mwanena katean ana aobiti Te 
Botaki n Akawa anne. Rongorongona ae bwanin n itera ni baa 2 

E a tiainaaki te confirmation note imarenan 
Mr. Seiji Ankyu,  te Assistant Director of 
OFCF ma Te Tia Koroboki n te MFMRD 
Ribanataake Awira bukin mwanenakin ana  
karikirake Te Botaki n Akawa  

n te ririki aio ae te katautau 
iaona e nakon AU$367,000. 
Ibuakon te katau mwane anne 
ao iai 4 te booti are e na 
kabooaki ma intinna ao ai te-
waana te truck ake ana kare-
keaki man te mwane anne bwa 
buokan taian auti n kamwai-
toro ake iaon aba.   
 
OFCF rinanon ana rabwata ni 
karikirake ae Goods and Ser-
vices bon te rabwata are e 
ibuobuok i  n  mwanen i 
karikirake ake a kainanoaki 
man ana kambwana nako Te 
Botaki n Akawa 



Teuana te kanganga ae e aki toki n 
okioki ngkai nakon taian auti n kam-
waitoro ake iaon aba bon ururuakin 
mitiin ake a kakaraoa te aiti buraoki. 
 
N reitaki riki ma anne ao ngkai ana 
bon bane n kateaki auti ni kamwai-
toro iaon abamwakoron Kiribati ni 
kabane ao e a noora riaina te botaki n 
akawa n reitaki ma OFCF (Overseas 
Fisheries Coope mai Tiaban are ngaia 
ae wakina te karikirake ae katean auti 
n kamwaitoro iaon aba n ikareke bai 
iai ma te tautaeka n Kiribati ao e a 
nooraki riaina bwa ana riai n reiaki-
naki Fisheries Assistant tabeman ake 
iaon aba aron kawakinan ma 
karaoakin uruaki nakon mitiin ai-
kanne. Te kantaninga n aio bwa ana 
bon kona n kateimatoa raoiroin aia 
mitiin n aia abamwakoro ake a mwa-
kuri iai ao ni karaoi uruakiia ake a 
karina n riki nakon mitiin akanne n te 
tai teuana ma teuana. Tiaki tii ngaia 
ma te katautau naba bwa n reken te 
rabakau aio irouia ao ana kona n 
manga reiakiniia raoia n FA ake tabe-
man ibukin naba kawakinan aia 
mitiin. 
Kobure Norman ao Samuelu Ioane, 
Fisheries Assistant ake a ira te kata-
neiai aio iaon Tiaban inanon teuana 
namwakaina. Kabane mwane ni 
mwanangaia naakai a bane n kaboaki 
man te kambwana ae OFCF. 

  

Man te Fisheries Division 

Te Tautaeka n Korea e a tia n ka-
matoa nakon te botaki n akawa 
bwa e na mwanena katean ana 
aobiti te botaki n mwakuri aei ae 
boou are e aki raka iaon $500 te 
ngaa te mwane n Amerika. 
 
E kakoauaaki aio n te tiaaina are e 
karaoaki imarenan Te kauoman n 
Minita ibukin te Ministry for Food, 
Agriculture, Forestry and Fisheries 
ae Mr. Kwang  Soo Lim are e a tei 
ibukin Te Tautaeka n Korea n tiaa-
inaa te boraroi aei ma Te Director 
ibukin te Botaki n Akawa ae Kintoba 
Teaero n tain ana  ka-30 n bowii ae 
raka te Parties to the Nauru Agree-
ment are karaoaki I Nauru n te nam-

wakaina ae nako.  
N tamnein te aobiti aio are e katau-
raoaki man te Public Works ao bon 
iai ruuna ae 31. E a koro bukin ana 
kanoa ni mii te botaki n mwakuri ae 
Te Botaki n Akawa aei are e a ka-
man iaiangoaia are e na kamwainga 
ana aobiti (Headquater) are tei i Bai-
riki ngkai nako Tanaea ao n riki bwa 
teuana te ministry ae bwanin n aki 
maenako ma ana Fisheries Division 
are e a bon kaman tei ikekei.  
 
Te Tautaeka ni Korea e a tia n anga 
nanona bwa e na mwanena te kabane 
mwane iaon te kateitei aio n te 
mwaiti ae $500,000.00 te US. 

US$500,000.00 boon katean ana aobiti MFMRD ae boou 
I Tanaea. 

Fisheries Assistant iaon Tiaban a reiakinaki aron karaoakin 
mitiin n karao aiti buraoki ibukin auti n kamwaitor o ake iaon 

aba 

Kobure ma Samuelu ngaiia ake a ira te anga reirei iaon Tiaban iaon 
taian mitin n aiti buraoki–  wareka rongorongona ane n te maing 

 

Sea Safety Grab Bag 
ma tebwina kanoana, 
kauarerekean te beti-

nako 



     
 
               

FISHERIES DIVISION 

Tuoakin te rakai ma te ane ibukin rootakiia n te kabuebue iaan 
ana buoka te KAP 2 

Tutuoakin te rakai ma te ane bon 
teuana te anga ae bongana ibukin 
ataakin rotakin maeun marin 
taari man rikiraken kabuebuen te 
aonnaba. Aio are e kakoaua te 
botaki n akawa bwa ngkana e bitaki 
karan te ane nakon ae mainaina n 
aiaron te tino (snow) ao e a kaotia iai 
bwa e a rootaki ke n mate man kora-
koran te kabuebue. Aio ngkai kata-
bean te Monitoring Unit n te botaki 
n akawa are e a tia n waaki iaona n 
aaba aika Tamana ao Tabiteuea 
Meang iaan ana buoka te KAP 2 ike 
a tebo ao n tauii mwiin aia riiboti n 
aaba akanne bwa ana kakabotauaki 
aron tein te rakai ma te ane ma bi-
takiia inanon te tai teuana ma teuana. 
Man te waaki n tutuo aio are e na 
kona n kaotia bwa ti rootaki n bibi-
takin kanoan te bong ke tiaki. 
 
E katerean taekinna Tuake Teema n 
ana riiboti bwa te rakai ma te ane 
bon mwengaia iika ae a maeu mai iai 
ao ngkana a uruaki taabo akanne ao 
ana bua maeuia iika are bon ngaia ae 
ti karekei naba maeura mai iai ngaira 
kain Kiribati. Aki maeuraoin te rakai 
ma te ane e a karika buan ke uarere-
ken mwaitin te ika n te aro are taan 
akawa a nang nako n akawa riki I 
marawa are e a kona n karika te beti-
nako irouia Taan Akawa ngkana 
aitara ma te buaka i marawa. Aikai 

kanganga ake a otinako mai imwiin 
ana maroro te KAP 2 are karaoia ma 
kain aon aba n te ririki 2007 are 
ngaia ae e a karika kanoan ana kai ni 
baire te KAP 2 bwa e na karaoaki te 
monitoring ke tuoakin rakai ma taian 
ane n aaba aika Tamana ma 
Tabiteuea Meang n te tai moa aio. N 
kanoan riki ana riiboti Tuake imwiin 
okiia mai Tamana ma Tabiteuea 
Meang ao e taekinna bwa e bon 
rangi n buaka Tamana n te tai are a 
roko iai are e a karika te angabuaka 
nakon karaoakin raoi te mwakuri n 
tebo ma e tii reke rawean tamnein te 
tabo (site) n te video camera  are e 
na kawakinaki bwa e na manga 
kabotauaki te tamnei anne ngkana a 
manga oki riki nako Tamana ao n 
nooria bwa iai te bitaki ke akea. 
Ibukin ngkanne Tabiteuea Meang ao 
e nakoraoi te mwakuri n tebo ao aia 
riiboti ake a karekei ana manga 
kabotauaki ma aia riiboti ngkana a 
manga okira naba te abamwakoro 
anne inanon taai rake aikai.  
 
N reitaki ma anne ao aio bon rimwi-
akin naba kanoan ana riiboti te tia 
rabakau n marin taari ae Dr Simon 
Donner n ana tai n mwakuri ma te 
KAP 2 n te ririki ae nako are e a  
 
……..reitana n te maing…... 
 

irekereke ma tararuaan ao kamanoan 
taian rakai ma taian ane man ana 
mwakuri bibitakin kanoan te bong. 
Tiaki tii man ana riiboti naba teuaei 
are e karika kamatoaan te waaki n 
tutuo nakon bwaai akanne ma bon 
man ana kukune naba NOAA 
(National Oceanic and Atmospheric 
Administration) are oti inanon te in-
tanete are e bon katerea naba Dr 
Donner n ana rongorongo nakon te-
manna te aobitia n Te Botaki n 
Akawa ae iai rakan te kabuebue I 
taari n marawan Tebetebeke inanon 
moan te ririki aei are katautauaki bwa 
e na iai naba rootakin maeun te rakai 
ma te ane n aban nako Kiribati ma 
aio are e na ataaki ngkana e kateima-
toaaki tutuoakin taian rakai ma taian 
ane n abamwakoron nako Kiribati. 
 
A tia ni manga kawara Abaiang ao 
are ana bon karaoa naba tii te arona 
ma aaba ake uoua are ana kawakinii 
mwiin aia kakaea n te aro bwa ana 
kona n manga kabotaua ma aia ree-
koti nakon taai aika ana roko n okiran 
riki te abamwakoro anne. 

 
 
 
E na moanaki man 20-22 Oki-
tobwa, 2010 ana Public Aware-
ness Day te Botaki n Akawa 
ma Karikirakean Kaubwaira 
mai Marawa n te Bairiki square 
ma kanoana aika mwaiti. 
 
Theme 
 
“Striving Stainably to improve 
wealth from our Marine Re-
soures ke Ara kakaonimaki ma 
ara botumwaaka ni iango 
ibukin karakaan kaubwaira 
man kaubwain ara Marawa”. 
 



MINERAL UNIT 
Nooraki n te tamnei ae inano aio are 
e babobo ranna.imwiin katukana 
inano 48 te aoa. 

Te kantaninga bwa mai mwiin te 
workshop aio ao e a matata raoi te 
sanwatch n te aro bwa ngkana e a 
rinanoaki babairean kanoan te ra-
bakau n anga reirei ke te revision of 
the school’s curriculum are katau-
tauaki karaoakina inanon te ririki aei 
nakon te moan te ririki 2011 ao e iai 
ataaki bwa e na kona n rin iaa te sub-
ject raa te Sandwatch. 
 
Dr Gillian Cambers are bon te Direc-
tor naba ngaia n te Sandwatch are e a 
roko mai Aotiteria n kaira te maroro 
aio are e a moanaki man 15 ao n toki 
n 17 n September. Ribanataake 
Awira te tia koroboki n te botaki n 
akawa are e a kaukia n ana taeka ta-
beua n tain te kaukuki are e moanaki 
man moaningaabongin te katenibong 
te 15 n September. 

Kabwaranakoan “Sandwatch” bwa e na kona n rin iaan te ra-
bakau raa ake a reiakinaki iai ataein Kiribati 

Kabwaranakoan te “Sandwatch” 
bwa e na mataata raoi ao n kona n 
karibinoaki iangoaki bwa e na rin 
iaan te rabakau raa ke te subjet raa 
are e kona n rin iai bon ngaia oin te 
maroro are kaineti riki nakoia kain te 
Curriculum Development and Re-
sources Development Centre 
(CDRC) ake ngaiia ake a babarongaa 
kanoan te anga reirei ibukin reirei n 
rinan aika kakaokoro. 
 
Te Sandwatch bon teuana te waaki 
are a kona n ikareke bai iai ataei, te 
roro n rikirake, ao bon ikawai naba n 
tararua ao nooria bwa baikara kan-
ganga ae a kona n noorii aika e kai-
tara ma ngaai aia bike. Aio are e 
kona n irekereke ma ara mwakuri 
ngaira aomata ao ai ni kotaki ma 
kanganga man bibitakin kanoan 
boong.   
 
N tain te maroro ao e a kamatataaki 
kawai aika aua  ake ana karaoa 
nanon Sandwatch n aron teuana te 
Monitoring ke tararuaan te bike ma 
tauan mwiin bwaai ake a riki nakon 
te bike, te kauoua bon te Analysis ke 
bobotakin mwiin taian kakae ake a 

tia n kuneaki, te kateniua bon te 
Sharing ke tibwatibwaakin taian 
kukune akanne nakon bon raoia n 
reirei, te roro n rikirake, botaki n 
aaro ke botaki n kaawa ao ai bon 
kaotakina nakon te tautaeka ao ai te 
kabanea ke te kaaua ae Taking Ac-
tion ai karaoan te mwakuri are e na 
riai n karaoaki n kaitarai kanganga 
ake a riki nakon te bike. 
 
E ngae n anne ao taan reirei man 
kauarinan n reirei, Junior Secondary 
School ake bon kain te maroro aio e 
bon reke naba aia tai n karaoa ka-
noan te sandwatch n aron are tarata-
raan ke n observe te bike, tauan 
mwiin aia mwakuri aomata nakon te 
bike, noorakin raoiroin ranin taari, 
aekakin nako maange ake a noraki 
iaon te bike, anaakin abwakin te bike 
ao ai kanoan riki tabeua te sand-
watch ao mai imwiin bobotakin aia 
kakae akanne ao a kaoti nakoia bon 
kain te maroro. 
 
Ibuakon aia kukune are e otinako ao 
e oti iai bwa e bon rangi n bareka ke 
n polluted ranin taari are e kona n 
…...reitana n te atai………. 

Taan reirei n aia tai n observe te 
bike. 



 Sea Safety Grab Bag ma teb-
wina kanoana, kauarerekean te 

betinako 

N ana maroro ni kamataata William 
Sokoni man te SPC iaon kabwarab-
waraakin kanoan te baeki ae tebwina 
mwaitina n arana ae te “Sea Safety 
Grab Bag” are bon buokaia taan 
akawa ma taan boborau I marawa riki 
ngkana a reke n te kanganga ae te 
betinako. 
 
Te kanganga ae te betinako e bon aki 
kona toki bwa ibukina bwa iai tabe-
man ae iai taningaia n ongo ao iai 
naba ake a bon teimatoa n akea tanin-
gaia n ongo ao n aki kan irii kawai 
ake ana riai n karaoi ao ni karekei 
bwaai ake ana riai n karekei imwaain 
mwanangaia n akawa ke ni borau 
imarenan te aba teuana ma teuana. 
Aio teuana ana tabeaianga Te Botaki 
n Akawa bwa tera te anga ae e na 
kona n kauarerekea aron rereken te 
kanganga ae “Te Betinako” 
 
 Ni kabwarabwaraan te baeki aio ao 
kanoana bon bwaai aika a bon tata-
neiai te aba iai ma iai tabeua mai 
ibuakoia ake a kataaki ni kauarere-
keaki n te aro bwa e na bebete riki 
aron kabonganakina, e na boraoi ao 
man kai rin inanon te baeki ke n ana 
baoki te tia akawa. 
 
Kanoan te baeki aio bon te Sea An-
chor, te Heliographer ke te kiraaki 
are e kona n kabonganaaki ibukin te  
…...reitana n iterani ba 6…... 

Rongorongon te Tiwiita 

Temanna te matakii ao temanna te mwauku, a unika naba te 
tiwiita. 

“E aki ti maeu te tiwita n te tabo 
ae iabuti mangaia e maeu naba i 
eta n te aro are eaki riki kakua 
aron ruonakina ngkana a tai” e 
taku Taake Tirobwa. 
 
Toaki Kontitan e matakii ao Taake 
Tirobwa e mwauku ao a kaai n 
karikirake naakai n unikan te tiwiita. 
Mwauku aikai e memena n aia tabo 
mwauku are I Naanikaai ao ngkana a 
baireia bwa a nang ruo n karaoi aro-
kaia ao e aki tabwara teuare te ma-
takii bwa e a tauraoi  naba bwa e na 
ka-kukua raona are mwauku arei n 
ruo nako taari. Ngkanne teuare e ka-
kukuaki ke te mwauku ngaia are e 
kairiira kawain te matakii n te aro 
bwa ana aaki kona n bwaka ke n 
okinakoi bwaai ake imwaaia. 
 
E korakora te kan kakamakuri irouia 
ibukin kakaraoakin aia tiwita ma te 
kanganga bwa a bon aki rangi n 
toamau ibukin ruruonakin ma 
kakaraoakin aia tiwita n katoa tai.  E 
ngae n anne ao e korakora aia kare-
kemwane mai mwiin kakatinean aia 
tiwita ao a bon rangi n kamoamoa 
ngkai ngaia e aki kona n ti maeu I 
marawa ma ngaia e bon maeu naba I 
eta n te aro are aikoa rangi n kainano 
riki n ruruon ao n kakaraoi  arokaia n 
te tai are a bon taku. 
 

Ai aua tabun ngkai te namwakaina 
mai imwiin te tai are e moan karekei 
arokaia man te botaki n akawa mai 
irouia kain te tiwiita ao e bon teima-
toa naba ni maeu arokaia ni karokoa 
ngkai. Ai uatai ngkai aia tai n katine 
mai mwin te tai are a moan waakina 
iai kamaeuan aia tiwiita  
 
Bon akea tuukaia e ngae ngkai a 
mwauku ma tiaki te kanganga anne 
ma e bon reke naba karaoan arokaia 
te tiwiita. Iai ana iango te botaki n 
akawa ibukin katoamauaan aia bwai 
ni mwakuri ake ana kainnanoi kioina 
ngkai a bon aki toamau raoi n te 
mwakuri 
 
N tamneia ae inano ao e tei n tatan-
inga te matakii bwa e na manga ka-
kukua te mwauku ngkana e tia n 
karaoi arokaia. 



Sea Safety Grab Bag ma teb-
wina kanoana, kauarerekean te 
betinako 
kakaota bwa e na ataaki am tabo ae 
ko mena iai, te VHF Handheld Radio 
bon te bwai ae taetae are e kona n 
taetae ibukin kaotan ae ko kainanoa 
te ibuobuoki. Ni kabwarabwaraan te 
rerio aio ao bon tii chaneel 16 ae 
kabonganaaki iai ao ni kona n reke te 
raroa ae 20 te maire. Ti aki tii ngaia 
ma iai naba te Peerless Whistle ke te 
biira are ko kona n kaotiko iai ngkana 
ko aaki kona n nooraki bwa e a bong, 
te Torch/light beacon ke te tooti, te 
Lazer ke te tooti ae e uraura otana ao 
ni uarereke are e kona n kaotaaki 
nakon te raroa ae uabwi te maire n 
bong ao nimaua te maire n te ngaina. 
Iai naba te life Jacket, te Rescue 
Streamer ke te rabwa ae aoranti 
karana ma abwakin ae 10 te miita are 
e na kabeaki ma te booti n te aro bwa 
kona kai nooraki iai mai ieta. Te 
Kambwati ibukin ataakin meang ma 
maeao ao ai te Personal Locator Bea-
con n onea mwiin te EPIRP ke Emer-
gency Positioning Indicator Radio 
Beacon. 
Oin te kantaninga n kabonganaakin 
bwaai aikai bwa e na rangi n kawae-
koaa rekeia aomata aika betinako, e 
na kauarerekea te kabane mwane 
iaon te kakae ao riki bon kauarere-
kean reken te betinako irouia taan 
mwamwananga ma taan akawa. Ana 
kora ni kaeti Te Botaki n Akawa iaon 
te baeki aio bwa e na iangoa karinak-
ina ibuakon kabooan te booti ma te 
intin. Te iango iai  bwa ngkana ko 
kabooa te booti ao te intin ao te sea 
safety grab bag aio e na riai n airi ma 
bwaai akanne ngkana ko kabooi. E na 
aki kona n reke am booti ma am intin 
ngkana akea te baeki aio ibuakona. 
Te katautau bwa e na karaoaki aio 
nakon taai aika ana roko. Iai ngkai ae 
e ootani te botaki n akawa ao n rokon 
ana oota anne ao e a tauraoi naba ni 
kaboonakoi n ana tabo te Fisheries 
are I Tanaea. E nakon te mwaiti ae 
$600 mwaitin boona. 

Ana kanoa riki te Fisheries Division 

Kaokan ikan ana nama Nonouti 

Ni kaineti ma ana tebeaianga te 
abamwakoro ae Nonouti iaan 
nooran keerikakin mwaitin ikan te 
nama n aia abamwakoro ao e a tia 
te botaki n akawa n karaoa te 
anga teuana are e na kona n 
manga kaokiia iika nakon te nama 
man karaokin te bwai ae te La-
goon FAD. 
 
Te Lagoon FAD aio bon iai okorona 
ma karaoan are te outer reef  FAD 
bwa aio e karaoaki man te baa n nii 
ao e katomatomaaki ni karokoaki n 
te abwaki ae nakon uabwi te miita 
abwakina ao teniua mwaitina n te 

aro bwa e na kauataoaki ngkana a 
kabwaaki I taari bwa teuana imwiin 
teuana. 
 
N kawarakin Nonouti irouia kain te 
botaki n akawa ao are a raonaki ir-
ouia uoman man te Secretariat of the 
Paific Commission inanon wiiki aika 
nako ake bon ngaiia naba are a kaira 
karaoan te FAD aio ao a bon rei-
akianiia naba kain Nonouti aron 
karaoakina n te aro bwa ana rabakau 
ao ni kona n manga bon karaoi aia 
FAD inanon noorakin kainnanona 
irouia n taai aika ana roko. Tiaki tii 
ngaia ma a bon reirei naba kain te 
botaki n akawa karaoakin te Lagoon 
FAD aio ngkai a bon tuai naba n 
bwaati aron karaoakina. 

Teuana bonganan karaoakin te La-
goon FAD aio nakoia kain Nonouti 
bwa e naaki bua aron aia kareke am-
wake man aia nama n te aro bwa ana 
aki okirikaaki ao n akawaa te ikarii 
ngkai ngaia ngkai are tabe n 
karikirakea mwaitina te abamwakoro 
aio ibukin katikan nanoia taan roko n 
akawa ke tourist. 
 
N tian taian FAD aikai ao a kabwa-
aki ae teniua mwaitiia are e a kabwa-
aki teuana mai tabon te aba mai mai-
aki, mai nuuka ao tabon te aba mai 
meang ma te katautau bwa aomata 
ana riai n akawa iai ma ana taua 
raroaia n te abwaki ae tao nimaua te 
miita n te aro bwa anaaki uruaki 
ngkana a manga rangi n kaaniia n 
akawa irarikina. 
 
E taekinna Raikaon Tumoa te Princi-
pal Fisheries Officer mai Tanaea 
bwa ana manga okira Nonouti im-
wiin teuana te namwakaina bwa ana 
nooria bwa aekakira iika ake a kona 
n reke n taabo ake a kabwakaaki iai 
Lagoon FAD aikai. 
 
Kabane mwane ake a irekereke ma 
reiakinaia kain Nonouti n ikotaki ma 
mwanangaia kain SPC aika William 
Sokoni ma Etuati Ropeti a bon bane 
n kaboaki man SPC. 

Kaain Nonouti ake a reiakinaki 
karaoan te Lagoon FAD 


